KAJIAN MENGENAI PEMBANGUNAN DAN PENILAIAN FORMAT MANUAL
PENGAJARAN DAN PEMBELAJARAN DALAM CD-INTERAKTIF BAGI
PELAJAR KEJURUTERAAN ELEKTRIK DI POLITEKNIK-POLITEKNIK

MALAYSIA

FRANCISCA ANAK KEVIN AKEU

Laporan projek ini dikemukakan sebagai
memenuhi sebahagian daripada syarat penganugerahan

Ijazah Sarjana Pendidikan Teknik dan Vokasional

Fakulti Teknologi Kejuruteraan

Kolej Universiti Teknologi Tun Hussien Onn

SEPTEMBER 2003



Dedicated especially to my lovely husband
RODGE SIBABAK,
&L my beloved parents

KEVIN AKEU L MARIA RENING

i



s

PENGHARGAAN

Terlebih dahulu, saya ingin meluahkan rasa syukur atas berkat Allah pada
kejayaan projek sarjana ini siap dalam tempoh yang ditetapkan. Sava juga ingin
mengambil kesempatan ini untuk merakan ribuan terima kasih dan setinggi-tinggi

penghargaan buat:

Penyelia projek, En. Saifullizam B. Puteh atas segala bimbingan, idea, dorongan.

dan nasihat yang membina sepanjang tempoh projek ini.

Pn. Normala Bt. Abdullah, selaku Ketua Jabatan Kejuruteraan Elekirik dan Cik
Zalina selaku pensyarah di Politeknik Johor Bahru atas kerjasama, bantuan dan

sokongan mereka terhadap projek ini.

En. Razali B. Hassan dan Pn. Ziana Che Ros selaku pensyarah penilai produk di

KUITTHO atas kerjasama dan nasihat yang diberikan.

Akhir sekali penghargaan ini ditujukan khas kepada semua yang terlibat secara

langsung dan tidak langsung dalam menjayakan projek ini. Sekian. Terima Kasih.



ABSTRAK

Seiring dengan era perkembangan teknologi maklumat dan komunikasi masa
kini, maka adalah wajar dikatakan para pendidik perlu menyesuai serta
mengaplikasikan konsep multimedia dalam teknologi pendidikan bagi memotivasi
dan membantu proses pembelajaran pelajar. Kajian ini dilaksanakan untuk
menghasilkan format manual pengajaran dan pembelajaran (P&P) dalam CD-
Interaktif pendidikan. Tujuan pembangunan format manual P&P ini adalah untuk
membantu serta memberi panduan kepada para pensyarah dalam menyediakan pakej
pengajaran dan pembelajaran mereka berasaskan CD-Interaktif supaya lebih mantap
bagi mencapai matlamat dan objektif yang dikehendaki. Penilaian ke atas kajian ini
adalah berdasarkan instrumen yang digunakan iaitu melalui borang soal selidik.
Seramai 60 orang responden yang dipilih secara rawak terlibat dalam kajian ini.
Responden ini terdiri daripada 8 orang pensyarah yang mengajar, 2 orang pensyarah
pakar dalam menilai produk dan 50 orang pelajar semester 1, Sijil Kejuruteraan
Elektrik di Politeknik Johor Bahru yang mengambil matapelajaran Teknologi
Elektrik 1. Analisis data kajian ini seterusnya diproses dengan menggunakan perisian
Statistical Package Ior Social Science (SPSS) versi 10.0 secara kuantitatif bagi
mendapatkan nilai peratusan dan skor min. Dapatan kajian menunjukkan bahawa
pembangunan format manual P&P dalam CD-Interaktif ini penting dalam
menyediakan pakej P&P yang berkesan dari segi menepati ciri-ciri yang
dikehendaki, kesesuaian dan kekangannya apabila ia diaplikasikan di Politeknik

Johor Bahru.

ABSTRACT

As the era of information technology and communication development
nowadays, it is right to said that teachers should applies the multimedia concept in
education technology as the method can motivate and support the students learning
process. This study was conducted to develop a teaching and learning manual format
in CD-Interactive. The purpose of this study is assist and to gives guidelines for the
lecturers in preparing their teaching and learning package by CD-Interactive in order
to achieved the desired aims and objectives. Evaluation of this study is by using
questionnaire based on the selected instrument. 60 respondents were selected
randomly for this study. Those respondents consist of § teaching lecturers, 2 lecturers
who were expert in product evaluation and 50 semester 1 students in Electrical
Engineering Certificate course of Johore Bahru Polytechnics who were taking
“Teknologi Elektrik 17 subject. The analyzed data for this study are process
quantitatively by using the Statistical Package I-or Social Science (SPSS) version
10.0 software in order to get a percentage and mean scores values. Finding of this
study shows that developement of a teaching and learning manual format in CD-
Interactive is important in acheiving the impresive teaching and learning package
based on the criteria, suitablity and the constrained ahead when it is applied in Johore

Bahru Polytechnics.

BAB 1

PENDAHULUAN

1.1 Pengenalan

Pada abad ke-21 ini. ledakan teknologi maklumat menular secara drastik hampir
di segenap bidang kehidupan manusia. Menyedari akan hakikat ini. negara kita Malaysia
telah mengambil langkah berani dan berkevakinan dalam menguasai teknologi maklumat
dengan membangunkan infrastruktur teknologi maklumat vang berkeupavaan tinggi vange
dikenali sebagai Koridor Raya Multimedia (MSC). Koridor ini telah dilancarkan oleh
Perdana Menteri Malaysia, Dato” Seri Dr. Mahathir Mohamed pada tahun 1997 bagi

merealisasikan visi negara,

Secara tidak langsung, perubahan era digital in1 telah memberi tamparan hebat
kepada para pendidik khasnya kerana mereka terpaksa berdepan dengan teknologi
canggih semasa proses pengajaran dan pembelajaran (P&P) dilaksanakan. Im kerana
pendidik bukan sahaja perlu tahu menggunakan teknologi elektronik malah harus bijak
memvariasikan penggunaannya supava dapat menghasilkan sumber pengajaran dan
pembelajaran vang berkesan. Menurut Yusuf Hashim (2000). pengajar dan pelajar tidak
lagi mengajar dan belajar dengan hanva menggunakan kaedah kuliah-tulis dan bahan
cetak sahaja. Proses pengajaran dan pembelajaran tradisional perlu disokong oleh bahan

multimedia atau elektronik vang menggunakan teknologt komputer dan komunikasi.

Dalam konteks sumbangan kepada bidang pengajaran dan pembelajaran. perisian
Pembelajaran Berbantu Komputer (PBK) merupakan bahan perantaraan utama vang

dimaksudkan. Perisian PBK adalah media vang menghubungkan kebijaksanaan pengajar



dan pelajar dalam konteks pembelajaran kendiri. Pengetahuan dan kemahiran membina

penisian PBK adalah di antara faktor vang menghadkan penghasilan perisian PBK
(Brahler et. al, 1999).

Menurut Zaidatun dan Yap Sao Wen (2000). penggunaan PBK dalam pendidikan
bukan sahaja kerana ianya merupakan rend terkini pada ketika ini. tetapi untuk
menangani pelbagai masalah dalam proses pengajaran dan pembelajaran (P&P).
terutamanya pada peringkat universiti. Antara masalah utama P&P vang terdapat di
universiti ialah persekitaran pembelajaran vang kurang inovatif kerana terlalu bersifat

professo-centered dan didaktik.

Memandangkan perisian PBK dan multimedia merupakan satu bahan vang
penting dalam bidang pendidikan, maka sewajarnya para pendidik menyesuaikan serta
mengaplikasikan konsep multimedia dalam teknologi pendidikan kerana kaedah ini dapat
memotivasikan dan mempercepatkan proses pembelajaran pelajar. Elemen multimedia
penting dalam proses pengajaran dan pembelajaran vang berkesan dan ceria kerana fungsi
penggunaan komputer akan menjadi lebih menarik apabila teks vang menjadi informasi

asas diselitkan dengan unsur-unsur grafik, video, audio dan animasi.

Kajian terhadap format manual P&P dalam CD-Interaktif merupakan satu kajian
mengenai penvediaan manual asas bagi proses pengajaran dan pembelajaran (P&P) untuk
setiap pensyarah vang mengajar. Pembangunan ke atas format manual ini memainkan
peranan penting kepada para pensyarah supaya mereka mengetahui apakah di antara
perkara-perkara asas yang perlu diambil kira sebelum dan semasa pakej P&P itu

dilaksanakan.

Menurut Sotto (1994), pensyarah bukan sahaja mengajar satu matapelajaran tetapi
beberapa matapelajaran vang berlainan. Bagi beliau, adalah penting untuk merujuk
kepada rancangan mangajar matapelajaran yang diajarkan pada sesuatu masa agar minda

pensvarah tidak berkecamuk dengan objektif matapelajaran yang lain.

Pernyataan ini dapat menjelaskan bahawa betapa pentingnya persediaan dalam
proses P&P bagi setiap matapelajaran vang di ajar. Antara persediaan vang dimaksudkan

adalah seperti objektif pembelajaran dan rancangan mengajar supaya ia boleh dijadikan



sebagai panduan atau rujukan kepada para pensyarah dalam menilai proses pengajaran
mereka. Dengan ini, pengkaji berharap agar penvediaan format manual P&P ini dapat
dijadikan panduan serta rujukan bagi membantu para pensvarah khasnyva pesnvarah

politeknik dalam menyediakan pakej pengajaran mereka vang berasaskan CD-Interaktil.

1.2 Latar Belakang Masalah

Proses pengajaran dan pembelajaran (P&P) dalam Sistem Pendidikan Malayvsia
terutamanya di politeknik masih lagi menggunakan kaedah konvensional. Ini memang
tidak dinafikan kerana sebahagian besar daripada masa proses pengajaran dan
pembelajaran dilaksanakan di bilik kuliah untuk memenuhi keperluan kurikulum vang
telah ditetapkan. Walaupun pengajaran berbantukan komputer telah diperkenalkan lebih
daripada empat puluh tahun lalu terutamanya di institut pengajian tinggi. namun ia masih

baru lagi di negara kita.

Untuk melaksanakan proses pengajaran berbantukan komputer (PBK), setiap ciri-
ciri pengendaliannya haruslah dikenal pasti daripada perspektif pelajar supava strategi
pengajaran yang digunakan adalah sesuai dengan kemampuan pelajar. Perkara vang periu
ditekankan dalam hal ini adalah berkenaan dengan kesesuaian format manual P&P
sebelum komponen multimedia seperti pita audio, WebCD, CD-interaktif, telesidang

video dan lainyva diselitkan sebagai alat bahan bantu mengajar (ABBM).

Kemunculan teknologi multimedia yang menitikberatkan unsur-unsur
pembelajaran interaktif telah membawa suatu persepsi baru dalam era penggunaan
komputer dalam bidang pendidikan. Multimedia interaktif juga mengambil kira teori-teori
pembelajaran berdasarkan suasana dan kehendak semasa. Penggunaan multimedia
interaktif yang menggabungkan unsur-unsur pelbagai deria seperti audio. video. animasi.
teks dan grafik ke dalam satu medium komunikasi ternyvata berjava memudahkan proses
pengajaran dan pembelajaran di dalam kelas. Selain itu, guru vang menggunakan
multimedia interakti mempunvai lebih banvak altemnatif dalam memilih cara

penvampaiannya mengikut kesesuaian pengajar (Baharuddin, et.al. 2000).



Permasalahan kajian vang ingin diketengahkan adalah berkisarkan tentang format
manual yang tidak selaras di kalangan pensyarah politeknik khasnva. Ini kerana sekiranva
format manual P&P tidak selaras. maka keselarasan dari segi pencapaian objektif P&P
mungkin sukar diperolehi. Melalui pemerhatian pengkaji. antara masalah
ketidakseragaman format manual P&P yang digunakan adalah disebabkan oleh beberapa

perkara iaitu:

1. Masih terdapat pensyarah yang tidak terlatih sepenuhnya dalam kursus
pendidikan semasa mereka mendapat jawatan sebagai pensvarah.

1i. Pensyarah yang kerapkali mengajar matapelajaran vang lain sehingga
memaksa mereka membuat persediaan mengajar berulang-kali.

i, Pensyarah yang sering sibuk dengan aktiviti lain sehingga menyebabkan
mereka tidak mempunyai masa untuk menyvediakan bahan pengajaran dan

pembelajaran vang berkesan.

Memang tidak dinaftkan sesetengah pensvarah mempunyai masa vang terhad
dalam menvediakan nota vang lengkap dengan format manual P&P vang baik. Ini kerana
persediaan bagi proses P&P sebenarnya amat memerlukan perhatian. idea dan kesesuaian
supaya mereka dapat mencapai objektil’ P&P vang dikehendaki. Sebagai contoh. menurut
Sotto (1994), penvediaan rancangan mengajar adalah penting kerana adalah sukar bagi
membantu pelajar untuk sesi pembelajaran tanpa seseorang pensyvarah menyediakan

rancangan mengajarnva terlebih dahulu.

Pengetahuan tentang format manual P&P dan ciri-cirinya dalam pembangunan
CD-Interaktif sebenarnva penting dalam membantu seseorang pensyarah itu untuk lebih
berjava dalam proses pengajaran mereka. Walau bagaimanapun, melalui pemerhatian
pengkaji masih terdapat juga pensyarah yang mengetepikan perkara-perkara asas dalam

menvediakan bahan P&P mereka.

1.3 Pernyataan Masalah

Keseluruhan Politeknik di Malaysia masih menggunakan sistem pendidikan vang
berkonsepkan pengetahuan dan kemahiran. Memandangkan politeknik berperanan untuk
menghasitkan tenaga kerja separuh mahir vang berkualiti. maka proses pengajaran dan
pembelajarannya (P&P) perlu dipertingkatkan. Tuntutan-tuntutan ini adalah selaras
dengan dasar misi dan matlamat Politeknik Kementerian Pendidikan Malavsia (KPM) itu

sendiri dimana misi Politeknik KPM adalah:

“..untuk menghasilkan tenaga kerja separa profesional yang berkualiti bagi

menamping keperluan sektor avwam dan swasta di Malaysia™
(Mohd. Nor Yusof. 2002)

Apabila proses pengajaran dan pembelajaran itu berdasarkan pengetahuan serta
kemahiran, maka pembelajaran berbantukan komputer (PBK) vang menggunakan konsep
multimedia interaktif boleh bertindak sebagai rutor. Ini kerana program PBK vang
berkonsepkan multimedia vang dirancang dengan baik akan dapat memenuhi kehendak
bidang pendidikan di dalam alaf baru. Ia juga boleh membantu pelajar memahami dan
mempelajari kemahiran, membina konsep-konsep vang kukuh melalui persembahan
pengajaran vang menarik dan tidak membosankan terutama bagi pelajar dalam bidang
kejuruteraan. Proses pembangunan pakej multimedia interaktif haruslah mengambil kira
pendapat para pelajar sebagai pengguna produk. Selain itu, pendapat tenaga pengajar dan
teori pembelajaran juga perlu diambil kira supava hasil produk vang dibangunkan adalah

berasaskan kepada pendapat pelajar dan juga pengajar.

Hasil daripada tinjauan pengkaji. format manual P&P di politeknik masih belum
mantap. Tujuan utama pengkaji membangunkan manual P&P ini adalah untuk
memantapkan lagi domain pengajaran agar objektif P&P dapat dicapai dengan baik.
Pengkaji berpendapat bahawa setiap pensyarah harus tahu tentang perkara-perkara asas
vang berkisar dengan pedagogi seperti vang terdapat dalam format manual yvang
disediakan oleh pengkaji. Penyvedian format manual P&P memang perlu lebih-lebih lagi

bagi mata pelajaran vang vang berteraskan konsep. teori atau prinsip vang kekal dan tidak

berubah seperti mata pelajaran Teknologi Elekirik, Elektronik Asas dan banvak lagi

terutamanya dalam bidang kerujuteraan.

Dalam kajian ini, pengkaji ingin mengetahui persepsi responden terhadap
kepentingan pembangunan format manual P&P, mengenal pasti ciri-ciri penting dalam
pakej pengajaran dan pembelajaran berasaskan CD-Interaktif apabila format manual
pengajaran dan pembelajaran (P&P) yang disediakan diaplikasikan sebagai panduan
kepada pakej, menentukan kesesuaian produk pengajaran berasaskan CD-Interaktif
pendidikan vang dibangunkan serta mengenal pasti kekangan-kekangan yang mungkin
timbul apabila pakej pengajaran dan pembelajaran berasaskan CD-Interaktif ini

diaplikasikan di Politeknik Johor Bahru.

1.4 Objektif Kajian

Kajian kes vang dijalankan mestilah mempunyai objektif yang jelas kerana
objektif kajian merupakan hala tuju yang perlu dicapai. Objektif kajian ini adalah
bertujuan untuk:

1L Mengenal pasti kepentingan pembangunan format manual pengajaran
dan pembelajaran (P&P) dalam CD-Interaktif pendidikan.

1. Mengenal pasti ciri-ciri penting dalam pakej pengajaran dan pembelajaran
berasaskan CD-Interaktif apabila format manual pengajaran dan
pembelajaran (P&P) yang disediakan diaplikasikan sebagai panduan
kepada pakej.

1i1. Menentukan kesesuaian pakej pengajaran dan pembelajaran (P&P)
berasaskan CD-Interaktif pendidikan yang dibangunkan untuk
diaplikasikan di Politeknik Johor Bahru.

v, Mengenal pasti kekangan yang mungkin berlaku apabila pakej pengajaran
dan pembelajaran (P&P) berasaskan CD-Interakti{ pendidikan ini
diaplikasikan di Politeknik Johor Bahru.



1.5 Persoalan Kajian

1. Bagaimanakah persepsi responden terhadap kepentingan pembangunan
format manual pengajaran dan pembelajaran (P&P) dalam CD-Interaktif
pendidikan?

1. Apakah ciri-ciri penting dalam pakej pengajaran dan pembelajaran vang
berasaskan CD-Interaktif apabila format manual pengajaran dan
pembelajaran (P&P) vang disediakan diaplikasikan sebagai panduan
kepada pake;j”?

1i. Sejauhmanakah pakej pengajaran dan pembelajaran (P&P) berasaskan CD-
Interaktif pendidikan vang dibangunkan sesuai untuk diaplikasikan di
Politeknik Johor Bahru?

v, Apakah kekangan terhadap pengaplikasian pakej pengajaran dan
pembelajaran (P&P) berasaskan CD-Interaktif pendidikan di Politeknik

Johor Bahru?

1.6 Skop Kajian

Kajian kes ini berkisar tentang pembangunan dan penilaian format manual
pengajaran dan pembelajaran (P&P) dalam CD-interaktif dimana satu prototaip yang
berkaitan dengan matapelajaran Kejuruteraan Elektrik iaitu Teknologi Elektrik 1
dihasilkan dengan menggunakan format manual P&P vang disediakan sebagai panduan

dalam menvediakan pakej P&P vang berkesan.

Kajian ini dijalankan di Politeknik Johor Bahru (PJB) bagi mewakili kesemua
Politeknik Kementerian Pendidikan Malaysia. Pengkaji juga beranggapan bahawa sistem.
kemudahan dan sukatan matapelajaran yang sedia ada adalah selaras di semua politeknik-

politeknik Malaysia.



1.7 Kepentingan Projek

Kajian Kes ini dilaksanakan berdasarkan kepada cabaran teknologi multimedia

vang hangat diperkatakan dalam bidang pendidikan masa kini. Para pensyarah yakni juga

sebagai pemudah cara harus bijak dalam menggunakan atau memilih bahan teknologi

pengajaran yang sesuai dan bertepatan dengan keperluan serta memenuhi pemahaman

pelajar.

Sehubungan itu, satu usaha untuk membangunkan format manual P&P dalam CD-

Interaktif adalah perlu bagi membantu para pensyarah dan pelajar melaksanakan proses

pengajaran dan pembelajaran (P&P) dengan tepat, berkesan serta dapat menarik minat

pelajar terhadap sesuatu mata pelajaran itu. Antara kepentingan kajian ini adalah:

il.

1.

Pensvarah dapat memperolehi pengetahuan dan panduan untuk
menghasilkan bahan P&P berdasarkan format manual yang

disediakan.

Pensvarah dapat meningkatkan mutu pengajarannya agar mereka lebih
peka dengan domain objektif vang hendak disampaikan.

Pensvarah dapat mengenalpasti kepentingan setiap perkara vang terdapat
dalam format manual P&P sebelum bahan pengajaran mereka disediakan
dalam bentuk CD-Interaktif.

Pelajar dapat memahami nota kuliah dengan lebih jelas kerana adanya
gabungan elemen multimedia dalam pembelajaran mereka.
Pembelajaran menggunakan CD-Interaktif dapat menarik minat dan

meningkatlan motivasi para pelajar.

